
«Հեղեղումների վտանգների և հեղեղումների առաջացման ռիսկերի քարտեզներին ներկայացվող պահանջները և բովանդակությունը սահմանելու մասին» Կառավարության որոշման նախագծի  

	Արդարադատության նախարություն
	29.05.2024թ.

	
	//20911-2024

	Դիտողություններ և առաջարկություններ չկան
	

	Ֆինանսների նախարություն
	07.05.2024թ.

	
	01/9-2/9369-2024

	Դիտողություններ և առաջարկություններ չկան
	

	Ներքին գործերի նախարարություն
	03.05.2024թ.

	
	43/6/66259-24

	Առաջարկվում է՝
1)  Նախագծի հավելվածում հստակեցնել, թե որ լիազոր պետական մարմինն է մշակելու  հեղեղումների վտանգների և հեղեղումների առաջացման ռիսկի քարտեզները, 
	
1)   Ընդունվել է
Լիազոր պետական մարմնի հստակեցման անհրաժեշտությունն առկա չէ, քանի որ Նախագծի հավելվածի 2-րդ կետի համաձայն՝  քարտեզները  մշակվում են յուրաքանչյուր ջրավազանային տարածքի կամ առանձին գետավազանի կամ դրա առանձին հատվածի կամ Հայաստանի Հանրապետության տարածքում գտնվող անդրսահմանային գետավազանի հատվածի համար և  սահմանվում են Ջրավազանային կառավարման պլաններում, իսկ Ջրավազանային կառավարման պլաններ մշակող մարմին է հանդիսանում շրջակա միջավայրի նախարարությունը։

	[bookmark: _Hlk165648838]2) Նախագծի հավելվածի ամբողջ տեքստում «պոտենցիալ» բառը փոխարինել «հնարավոր» բառով,
	2) Ընդունվել է


	[bookmark: _Hlk165991258]3) Նախագծի հավելվածի 10-րդ կետի 1-ին ենթակետում ներառել տեղեկատվություն առավել խոցելի խմբերի մասին (տարեցներ, կանայք, երեխաներ, հաշմանդամություն ունեցող անձինք),
	3) Ընդունվել է


	4) Նախագծի հավելվածի 14-րդ կետը լրացնել նոր դրույթով, համաձայն որի՝ կիրականացվեն հեղեղումների վտանգի քարտեզների և հեղեղումների առաջացման ռիսկի քարտեզների թարմացման շարունակական աշխատանքներ՝ համագործակցելով հարևան երկրների համապատասխան պետական լիազոր մարմինների հետ։
	4) Ընդունվել է

	Առողջապահության նախարարություն
	02.05.2024թ.

	
	ԱԱ/04/12632-2024

	Դիտողություններ և առաջարկություններ չկան
	

	Տարածքային կառավարման և ենթակառուցվածքների նախարարություն

	02.05.2024թ.

	
	ԳՍ/15.3/14135-2024

	ՀՀ տարածքային կառավարման և ենթակառուցվածքների նախարարության իրավասության սահմաններում առաջարկություններ չունենք։
	Միաժամանակ տեղեկացնում ենք, որ նախագիծը քննարկվել է նաև ՀՀ մարզպետների աշխատակազմերի հետ։ Կից ներկայացնում ենք վերջիններիս կողմից տրամադրված առաջարկությունները։
	

	ՀՀ Գեղարքունիքի մարզպետի աշատակազմ
1. Հավելվածի 7-րդ կետում ցածր, միջին և մեծ հավանականություն ունեցող հեղեղումների վերաբերյալ ենթակետերում նպատակահարմար է ժամանակահատվածի փոփոխություններ կատարել, որը կլինի առավել իրատեսական, միաժամանակ ներկայացվող ժամանակահատվածների միջև խզում չի լինի:
Օրինակ՝ սահմանել ցածր հավանականության հեղեղումների համար 50-100 տարի, միջին հավանականության հեղեղումների համար 25-50 տարի, մեծ հավանականություն ունեցող հեղեղումների համար 5-25 տարի:
1. 15-րդ կետում, այն է՝ պլանները պետք է լինեն հանրությանը հասանելի, անհրաժեշտ է նշել նաև հասանելիության միջոցները և ձևաչափերը։
	

1. Չի ընդունվել
 Հեղեղումների առաջացման սցենարները սահմանված են հեղեղների սնիպներին և ԵՄ հեղեղների դիրեկտիվին համապատասխան։






2.  Ընդունվել է
Հեղեղումների վտանգների և հեղեղումների առաջացման ռիսկի քարտեզները մշակվում են յուրաքանչյուր ջրավազանային տարածքի կամ առանձին գետավազանի կամ դրա առանձին հատվածի կամ Հայաստանի Հանրապետության տարածքում գտնվող անդրսահմանային գետավազանի հատվածի համար և սահմանվում են Ջրավազանային կառավարման պլաններում։ Պլանները մշակման ընթացքում դրվում են հանրային քննարկման, տեղադրվում են e_draft կայքում, հաստատվում են կառավարության որոշմամբ։

	ՀՀ Լոռու մարզպետի աշխատակազմ
1. Ցանկալի է, որպեսզի բազմաշերտ էլեկտրոնային քարտեզները իրենց բովանդակության մեջ ներառեն նաև հեղեղների անվտանգ ուղիները խոչընդոտող կառույցների և բնական լանդշաֆտի հետ կապված նախատեսվող աշխատանքների համառոտ նկարագրությունները ու կատարման հավանական (ցանկալի) ժամկետները:
1. Ջրհեղեղներից գոյացող ջրաքանակների պահեստավորման և օգտագործման հավանական հեռանկարները: 
	Չի ընդունվել 
Ներկայացված առաջարկները դուրս են նախագծի կարգավորման շրջանակներից։ Դրանք կարելի է դիտարկել  ջրերի վնասակար ներգործության ռիսկերի կառավարման պլանների մշակման շրջանակներում։

	Քաղաքաշինության կոմիտե
	2.05.2024թ.

	
	01/14.2/6148-2024

	Նախագծի վերաբերյալ առաջարկվում է.
· Նախագծով սահմանել հեղեղումների առաջացման ռիսկի նախնական գնահատման չափորոշիչներ (աստիճաններ)՝ հիմնվելով տարածքի (գոտու) տեղագրության և հեղեղումների վտանգների հավանականության ու  հետևանքների նշանակության տարբեր սցենարների վրա՝ նկատի ունենալով, որ արտակարգ իրավիճակներում բնակչության պաշտպանությանն ուղղված միջոցառումների արդյունավետ կազմակերպումը պետք է իրականացվի վտանգավոր երկրաբանական երևույթների ռիսկի գնահատմամբ,
· Նախագծի 12-րդ կետը շարադրել հետևյալ խմբագրությամբ. <12. Քարտեզները մշակվում են թվայնացված տարբերակով և պարունակում են ինժեներական հետազննությունների հիմքով ձեռք բերված հետևյալ տեղեկատվությունը.
1) ՀՀ վարչատարածքային միավորների՝ հողային, ջրային, անտառային ռեսուրսների, օգտակար հանածոների, տնտեսական զարգացման, արդյունաբերական և գյուղատնտեսական կազմակերպությունների, անշարժ գույքի, բնակչության տեղաբաշխման, ճանապարհային ցանցի ու ենթակառուցվածքների այլ տարրերի, էկոլոգիական վիճակի, բնական և տնտեսական ռեսուրսների տեղաբաշխման հենակետերն ըստ Կադաստրի կոմիտեի կողմից մշակված տարածական (GIS համակարգի) տվյալների՝ ներառելով. 
ա. բնակելի, հասարակական և արտադրական նշանակության օբյեկտներն՝ ըստ տնտեսության ոլորտների,
բ. ջրային օբյեկտներն ու  հիդրոտեխնիկական կառուցվածքները,
գ. ինժեներատրասպորտային ենթակառուցվածքները,
դ.բուսական և կենդանական աշխարհին վերաբերող աշխարհագրական տարածքները:>:
Միաժամանակ, հաշվի առնելով այն հանգամանքը, որ Նախագծի կարգավորման ոլորտը կապված է վտանգավոր երկրաբանական երևույթների հետ, որոնց ազդեցությունից պետք է պաշտպանվեն շենքերն ու շինությունները, ուստի  Նախագծի մշակման ընթացքում անհրաժեշտ է ղեկավարվել  նաև ՀՀ տարածքում գործող և ներկայումս արդիականացված շինարարական նորմերի (նախագծման) պահանջներով և կատարել հղումներ առկա կարգավորումներին, որոնք ուղղակիորեն կապված են հեղեղումների վտանգների և դրանց առաջացման ռիսկերի քարտեզների մշակման գործընթացի հետ.
·  ՀՀՇՆ 30-01-2023 <Քաղաքաշինություն. Քաղաքային և գյուղական բնակավայրերի հատակագծում և կառուցապատում>, 
· ՀՀՇՆ 22-02.01-2023 <Տարածքների, շենքերի և շինությունների ինժեներական պաշտպանությունը երկրաբանական վտանգավոր երևույթներից>,
· ՀՀՇՆ 20.04-2020 <Երկրաշարժադիմացկուն շինարարություն. Նախագծման նորմեր>,  
· ՀՀՇՆ 22-01-2024 <Շինարարական կլիմայաբանություն>,
· ՀՀՇՆ I-2.01-99 <Ինժեներական հետազննություններ շինարարության համար.Հիմնական դրույթներ>,
· ՍՆիՊ 2.06.15-85 <Տարածքների ինժեներական պաշտպանությունը ողողումներից և հեղեղներից>:
	Չի ընդունվել։
Նախագիծը մշակվել է ԵՄ հեղեղների դիրեկտիվին համապատասխան։
Հեղեղումը վտանգավոր երկրաբանական երևույթ չէ, այն համաձայն ջրային օրենսգրքի՝  ցամաքի ժամանակավորապես ջրածածկումն է, որն արդյունք է հորդառատ անձրևներից կամ ձնհալքներից ջրառաջացման բնական գործընթացի, ինչպես նաև պատվարների և այլ հիդրոտեխնիկական կառուցվածքների վթարման։ Միաժամանակ, ներկայացված  ՀՀՇՆ-երը ուղղված են քաղաքաշինական գործընթացին և  դուրս են Նախագծի կարգավորման շրջանակից։ Առավել իրատեսական է քաղաքաշինական գործընթացն իրականացնելիս հաշվի առնել Նախագծին համապատասխան մշակված հեղեղումների վտանգների և հեղեղումների առաջացման ռիսկի քարտեզները։

	Կադաստրի կոմիտե
	29.05.2024թ.

	
	ՍԹ/6890-2024

	Հիմք ընդունելով ՀՀ կառավարության 2021 թվականի ապրիլի 8-ի «Ինտեգրված կադաստրի ստեղծման ռազմավարական ծրագիրը հաստատելու մասին» N 505-Լ որոշման, ինչպես նաև «Տարածական տվյալների մասին» ՀՀ օրենքի դրույթները՝ առաջարկում ենք Նախագծում ներառել կարգավորումներ՝ հեղեղումների վտանգների և հեղեղումների առաջացման ռիսկերի քարտեզների՝ որպես թեմատիկ շերտերի սահմանման վերաբերյալ, ինչպես նաև հետագայում տվյալ թեմատիկ շերտերի կապակցությամբ համապատասխան ստանդարտացման ուղեցույցներ մշակել ՀՀ կառավարության 2022 թվականի հոկտեմբերի 6-ի «Հայաստանի Հանրապետությունում ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» N 1569-Ն որոշման շրջանակներում՝ դրանք ազգային տարածական տվյալների ենթակառուցվածքի մաս կազմող ազգային գեոպորտալում ինտեգրելու նպատակով:
	Ընդունվել է



